
					Gwirwyd y dudalen hon


Colofnau y breintiau bras,

A chadarn-weilch y deyrnas;

Ar bob mater a cherydd,

Rheithwyr yn farnwyr a fydd

'R un fro wnaeth gwyar yn frith,

O dda gynnyrch ddwg wenith;

Cod yr amaeth, cydia'i rwymau,

Cain reolau, cyn yr haulwen;

Deil waith odiaeth, dôl a thidau,

Iau a bachau lle bo ychen;

Teifl yr hadau,—llusga'r ogau,

Egyr ddorau gwâr ddaearen,

Er cael cnydiau, yn eu prydiau,

Rhag i eisiau rwygo asen.












"Esmwytho nos amaethydd,

Heddwch, diofalwch fydd,—

Y daw gelyn digwilydd

I'r berllan, na'r ydlan rydd;

Ac ni raid braw daw un dydd,

Ryw ormeswr i'r maesydd,

Neu Fodur cryf i fedi

'Nol anferth drafferth i drin

Tybia'i wlad yn Baradwys,—

Dyry gainc wrth dorri'i gwys

A swch fuasai awchus

Gleddyf un dewr hyf di-rus;

Ymaith ar unwaith yr a,

Uwch ei boen y chwibiana.












"Ac anterth cymer gyntun,

Heb i ofal atal hun;

O hyd yn ddiwyd ddiarf

Heb fod dan orfod dwyn arf

